
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 10-Ի ԹԻՎ 155-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
 
	1․ Արդարադատության նախարարություն
	/27․2/44096-2023

	
	11․10․2023թ․

	Հայաստանի Հանրապետության կառավարության 2022 թվականի փետրվարի 10-ի թիվ 155-Ն որոշման մեջ լրացումներ և փոփոխություն կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետի 2-րդ ենթակետով Որոշման մեջ լրացվող 36.11 կետի համարակալումը անհրաժեշտ է համապատասախանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:	
	Ընդունվել է։
Նախագիծը խմբագրվել է։

	Նախագծի ամբողջ տեքստում բազմիցս օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:	Ուստի, տարընթերցումներից խուսափելու համար անհրաժեշտ է Նախագծում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան թվով եւ հոլովաձեւերով՝ նկատի ունենալով «Տեղեկատվության ազատության մասին» օրենքի 3-րդ հոդվածի պահանջները:
	Ընդունվել է։
Նախագիծը խմբագրվել է։

	2․ Պետական եկամուտների կոմիտե
	01/3-2/61234-2023

	
	10․10․2023

	Նախագծի վերաբերյալ հայտնում ենք, որ առաջարկություններ չունենք:
	Ընդունվել է ի գիտություն:


	 3․ Շուկայի վերահսկողության տեսչական մարմին
	01//1697-2023

	
	06․10․2023

	Նախագծի վերաբերյալ ՀՀ շուկայի վերահսկողության տեսչական մարմինն առաջարկություններ և դիտողություններ չունի;
	Ընդունվել է ի գիտություն:

	Ֆինանսների նախարարություն
	01/2-3/19671-2023

	
	13․10․2023

	Նախագծերի վերաբերյալ սկզբունքային դիտողություններ և առաջարկություններ չկան:
Միաժամանակ, հայտնում ենք, որ ս.թ. օգոստոսի 16-ի մեր թիվ 01/2-3/14559-2023 գրությամբ ներկայացված դիտարկումներն արդիական են նաև այս նախագծերով ներկայացված առաջարկությունների պարագայում և առաջարկում ենք նախագծերի հետագա ընթացքն ապահովելիս քննարկման առարկա դարձնել նաև մեր դիտարկումները

	Ընդունվել է ի գիտություն:

	Էկոնոմիկայի նախարարություն
	01/19587-2023

	
	26.10.2023

	3․  «ՀՀ կառավարության 2022 թվականի փետրվարի 10-ի թիվ 155-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծում (այսուհետ՝ նախագիծ 2).
· [bookmark: _Hlk147855670]Նախագիծ 2-ի 1-ին կետի 2-րդ ենթակետով առաջարկվում է իրավական ակտի 36-րդ կետում կատարել լրացումներ, որոնք ինչպես նշվել էր նաև Նախագիծ 1-ի դիտողություններում՝ հակասություն են առաջացնում ԵԱՏՄ շրջանակներում գործող օրենսդրության հետ, ուստի առաջարկում ենք, Նախագիծ 2-ով նիկոտին պարունակող արտադրատեսակների վնասակարության վերաբերյալ նախազգուշացումները կարգավորող դրույթները վերանայել՝ համապատասխանեցնելով դրանք ԵԱՏՄ շրջանակներում մշակվող օրենսդրությանը։
Բացի այդ տվյալ լրացումների էական մասը արդեն իսկ սահմանված է գործող կառավարության որոշմամբ (այն բոլոր հոդվածները, որոնցում չի տարանջատվում ՆՄՀ և ՆՊԱ, ըստ էության կիրառելի է երկուսի համար էլ), ուստի անհասկանալի և անընդունելի է արդեն իսկ սահմանված կարգավորումների մասով նույնաբովանդակ, կրկնող պահանջներ նույն Հավելվածի այլ հոդվածով ևս սահմանելը։ 

· Նախագիծ 2-ի 2-րդ կետով նախատեսված է 2024 թվականի հունվարի 1-ից ուժի մեջ մտնելու դրույթը, որի վերաբերյալ դիրքորոշումն առ այն, որ այդ ժամկետը հակասում է «Տեխնիկական կանոնակարգման մասին» օրենքի 17-րդ հոդվածով սահմանված դրույթներին, ներկայացվել է նաև Նախագիծ 1-ի մասով։
Նկատի ունենալով, որ մինչև տարեվերջ մնացել է ընդամենը երկու ամիս, իսկ շրջանառվող փաստաթղթերը հստակ չէ թե երբ կընդունվեն, ակնհայտ է, որ ներմուծող ընկերություններն արտադրող կազմակերպությունների հետ չեն կարողանա արտադրական հնարավորություններն ադապտացնել շրջանառվող նախագծերով սահմանվող մակնշման պայմաններին, մինչդեռ, ինչպես ծխախոտային արտադրատեսակները, այդպես էլ դրանց փոխարինիչները, հանդիսանում են ակցիզային հարկով հարկվող ապրանքատեսակներ, ի հաշիվ որի ծխախոտային արդյունաբերության ներկայացուցիչներն ապահովում են զգալի բյուջետային եկամուտներ։ Այս առումով, ինչպես ծխախոտային արդյունաբերության ներկայացուցիչներին, այնպես էլ պետությանը, ֆինանսական կորուստներից պաշտպանելու առումով, երկուստեք նպատակահարմար որոշում ընդունելու տեսանկյունից, անհրաժեշտ է նաև վերանայել նախագծերով սահմանվող անցումային ժամանակահատվածները՝ սահմանելով առնվազն 9-12 ամիս։


· Անհասկանալի մոտեցում է առկա Նախագիծ 2-ի 1-ին կետի 2)-րդ ենթակետով  առաջարկվող 36․1-րդ կետի 7)-րդ ենթակետով նախատեսվող պահանջում, քանզի ազգային օրենսդրությամբ սահմանվող տեխնիկական կանոնակարգի օբյեկտ հանդիսացող արտադրանքի վրա չի կարող մակնշվել «Մաքսային միության անդամ պետությունների շուկայում արտադրանքի շրջանառության միասնական նշանը»: Տվյալ պահանջը սկզբունքորեն անընդունելի է  և ԵԱՏՄ որևէ օրենսդրական կարգավորման համատեքստում չի կարող իրավաչափ դիտարկվել։

	Ընդունվել է ի գիտություն։














Ընդունվել է։
Նախագիծը խմբագրվել է։
















Ընդունվել է։
Նախագիծը խմբագրվել է։


	Վարչապետի աշխատակազմի սոցիալական հարցերի վարչության
	№ 02/11.7/41488-2023

	
	04․12․2023

	Նախագծի վերաբերյալ առկա են հետևյալ դիտարկումները. 
1. նախագծի 1-ին կետում «թիվ» բառն անհրաժեշտ է փոխարինել «N»-ով.
1. նախագիծն իրավական տեխնիկայի առումով պետք է համապատասխանեցնել «Նորմատիվ իրավական ակտերի մասին» օրենքի պահանջներին, մասնավորապես՝ նախագծի 1-ին կետով նախատեսվում է լրացումներ և փոփոխություն կատարել ծխախոտային արտադրատեսակների փոխարինիչների անվտանգության  տեխնիկական կանոնակարգում, որտեղ առկա են խմբագրական բնույթի վրիպակներ, օրինակ՝
· նախագծի 1-ին կետի 1-ին ենթակետում՝ հավելվածի 7-րդ կետի 17-րդ ենթակետում նշված «ՆՊՀ» հապավումը պետք է ճիշտ նշել, նախադասության վերջում պետք է նախատեսել չակերտներ և վերջակետ, իսկ հավելվածի 7-րդ կետի 16-րդ ենթակետի վերջում վերջակետը փոխարինել միջակետով,
· նախագծի 1-ին կետի 2-րդ ենթակետում՝ հավելվածի 36.1-ին կետում «թերթիկի» բառից հետո ստորակետի անհրաժեշտությունը բացակայում է, 36.1-ին կետի 6-րդ ենթակետի վերջում միջակետը պետք է փոխարինվի վերջակետով, նույն դիտարկումը վերաբերում է հավելվածի 36.14-րդ կետին,
· պարզաբանման կարիք ունի հավելվածի 36.14-րդ և 36.15-րդ կետերում նշված «Pantone 448C գույնին համապատասխան գույն» ձևակերպումը՝ հաշվի առնելով այն, որ դրա սահմանման կամ հասկացության վերաբերյալ կարգավորումներ առկա չեն,
· խախտված է նախագծի 1-ին կետի ենթակետերի համարակալումը, առկա է 2 հատ 2-րդ ենթակետ.
1. նախագծին կից հիմնավորման մեջ ևս առկա են շտկման կարիք ունեցող խմբագրական բնույթի վրիպակներ.
1. նախագծի ամփոփաթերթի վերնագիրն անհրաժեշտ է համապատասխանեցնել նախագծի վերնագրին:

	Ընդունվել է։
Նախագիծը խմբագրվել է։

	Տեսչական մարմինների աշխատանքների համակարգման գրասենյակ

	Քննության առնելով  «Հայաստանի Հանրապետության կառավարության 2022 թվականի փետրվարի 10-ի N 155-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում եմ հետևյալը․ 
Նախագծի 1-ին կետի 1-ին ենթակետով սահմանվում է «ծխախոտային արտադրատեսակների փոխարինիչների օգտագործման վնասակարության մասին նախազգուշացում այսուհետ՝ նախազգուշացում» հասկացությունը՝ որպես մարդու համար դրանց օգտագործման հետևանքների վերաբերյալ տեղեկություն, որը զետեղվում է ՆՊԱ-Ի և ՆՄՀ-ի համար նախատեսված հեղուկների փաթեթվածքի վրա։ Նախագծում ՆՊԱ-ի սպառողական փաթեթվածքի (ներդիր թերթիկի) վրա վերը նշված նախազգուշացումը տեղադրելու վերաբերյալ մանրամասն իրավակարգավորումներ նախատեսվել են, մինչդեռ ՆՄՀ-ի կապակցությամբ նման իրավակարգավորումները բացակայում են: Ուստի առաջարկում եմ սահմանել նաև ՆՄՀ-ի փաթեթվածքի վրա ծխախոտային արտադրատեսակների փոխարինիչների օգտագործման վնասակարության մասին նախազգուշացումը զետեղելու վերաբերյալ իրավակարգավորումներ։
Նախագծի 1-ին ենթակետի 2-րդ ենթակետով լրացվող 36․11-րդ կետում օգտագործվում են «300 dpi» և «Pantone 448С» հասկացություններ, մինչդեռ «Նորմատիվ իրավական ակտերի մասին» օրենքի 10-րդ հոդվածի 2-րդ մասի համաձայն՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ:

 Նախագծի 2-րդ կետի համաձայն՝ առողջապահության բնագավառի լիազոր մարմնի ղեկավարը պետք է ապահովի Հայաստանի Հանրապետության առողջապահության նախարարության պաշտոնական կայքում ապահովել ծխախոտային արտադրատեսակների փոխարինիչների օգտագործման վնասակարության մասին նախազգուշացումների գրաֆիկական ֆայլերի տեղադրումը՝ առնվազն 300 dpi տարալուծումով, «եռաշերտ» ձևաչափով տեքստային գրառմամբ և ռաստրային պատկերով, սակայն այս պարտականության կատարման համար ժամկետ սահմանված չէ: 

